
Shivarahasyamahimavarnanam

શિવરહસ્યમહિમાવર્ણનમ્

(શિવરહસ્યાન્તર્ગતે ઈશાખ્યે)

સૂત ઉવાચ ।
જૈગીષવ્યસ્તદા શ્રુત્વા ષણ્મુખાત્સુરતાયનમ્ ।
દ્વાદશાંશસમાયુક્તં ગૌર્યૈ યચ્છઙ્કરોદિતમ્॥ ૧॥
શિવં શિવરહસ્યાખ્યમિતિહાસવરં મુદા ।
શિવાનન્દકથાસારં તારકં પાપવારકમ્॥ ૨॥
પુણ્યં સ્વસ્ત્યયનં પુંસાં શ્રવણાત્સર્વકામદમ્ ।
ભવ્યં દિવ્યપ્રશસ્યં ચ પુત્રારોગ્યપ્રવર્ધનમ્॥ ૩॥
સનાતનમિદં ધર્મ્યં શિવધર્મકથાશ્રયમ્ ।
પશુપાશવિમોકાર્થં સર્વેષાં શઙ્કરોદિતમ્॥ ૪॥
ગૌર્યૈસ્વહૃદયં ગોપ્યં નાભક્તે પ્રતિપાદયેત્ ।
આયુરારોગ્યદં હ્યેતત્ ઇતિહાસં શિવોદિતમ્॥ ૫॥
યથા શિવસમો દેવો ન ભૂતો ન ભવિષ્યતિ ।
તથા શિવરહસ્યસ્ય તુલ્યમન્યન્ન વિદ્યતે॥ ૧૪॥
વિભૂષણં ભસ્મનોઽન્યન્નાસ્તિ ન શ્રૂયતે શ્રુતૌ ।
તથા શિવરહસ્યસ્ય તુલ્યમન્યન્ન વિદ્યતે॥ ૧૫॥
યથા ત્રિપુણ્ડ્રાત્પરમં પાવનં નૈવ વિદ્યતે ।
તથા શિવરહસ્યસ્ય તુલ્યમન્યન્ન વિદ્યતે॥ ૧૬॥
યથા પઞ્ચાક્ષરજપાન્નાસ્તિ પાતકશોધનમ્ ।
તથા શિવરહસ્યસ્ય તુલ્યમન્યન્ન વિદ્યતે॥ ૧૭॥
યથા રુદ્રજપાદન્યન્નાસ્તિ પ્રીતિકરં વિભો ।
તથા શિવરહસ્યસ્ય તુલ્યમન્યન્ન વિદ્યતે॥ ૧૮॥

યથા રુદ્રાર્ચનાચ્છ્રેષ્ઠં  નાસ્તિ વેદાન્તસંસ્તુતમ્ ।
તથા શિવરહસ્યસ્ય તુલ્યમન્યન્ન વિદ્યતે॥ ૧૯॥
યથોત્તમં શિવક્ષેત્રમવિમુક્તં શ્રુતીરિતમ્ ।
તથા શિવરહસ્યસ્ય તુલ્યમન્યન્ન વિદ્યતે॥ ૨૦॥
પ્રદોષકાલઃ કાલેષુ યથા શૈવાર્ચને (શર્વાર્ચને) વરઃ ।
તથા શિવરહસ્યસ્ય તુલ્યમન્યન્ન વિદ્યતે॥ ૨૧॥
વ્રતાનાં તુ યથા શ્રેષ્ઠં શિવરાત્રિવ્રતં બુધાઃ ।
તથા શિવરહસ્યસ્ય તુલ્યમન્યન્ન વિદ્યતે॥ ૨૨॥
વારવ્રતે યથા શ્રેષ્ઠં સોમવારાર્ચનં દ્વિજાઃ ।
તથા શિવરહસ્યસ્ય તુલ્યમન્યન્ન વિદ્યતે॥ ૨૩॥
તિથ્યર્ચને યથા શ્રેષ્ઠા શમ્ભોઃ કાલાષ્ટમી વરા ।
તથા શિવરહસ્યસ્ય તુલ્યમન્યન્ન વિદ્યતે॥ ૨૪॥
પર્વાર્ચને યથા શ્રેષ્ઠા શમ્ભોર્નિત્યં  ચતુર્દશી ।
તથા શિવરહસ્યસ્ય તુલ્યમન્યન્ન વિદ્યતે॥ ૨૫॥
ત્રિણેત્રપ્રીતિકૃન્નિત્યં  યથાહ્યાદ્રર્ક્ષમીશ્વરિ ।
તથા શિવરહસ્યસ્ય તુલ્યમન્યન્ન વિદ્યતે॥ ૨૬॥
પત્રેષુ ચ યથા મુખ્યં બિલ્વપત્રં શિવાર્ચને ।
તથા શિવરહસ્યેન તુલ્યમન્યન્ન વિદ્યતે॥ ૨૭॥
શ્રુત્વૈતદ્ભક્તિમાપ્નોતિ શમ્ભોર્નિત્યં  વિમુક્તયે ।
તથા ભસ્મનિ રુદ્રાક્ષે શિવલિઙ્ગાર્ચને  દ્વિજાઃ॥ ૨૮॥
પઞ્ચાક્ષરે ચ રુદ્રાક્ષે સોમવારાર્ચને યથા ।
શિવક્ષેત્રનિવાસેષુ અવિમુક્તે વિશેષતઃ॥ ૨૯॥
શિવનામ્નિ સદા ભૂયાદ્ભક્તિરસ્ય શ્રવાદ્દ્વિજાઃ  ।
તયા ભક્ત્યા વિમુચ્યન્તે સસુરાસુરમાનવાઃ॥ ૩૦॥
ભક્તિપ્રદમિદં પુણ્યમિતિહાસોત્તમં વરમ્ ।
દિવ્યં શિવરહસ્યાખ્યં દ્વાદશાંશસમુજ્જ્વલમ્॥ ૩૧॥
યસ્ય તુલ્યં ન હિ શ્રેષ્ઠં પુરાણં ભારતં તથા ।

કાવ્યં રામાયણં વાપિ સંસારવરદુઃખદમ્॥ ૩૨॥
ન તાનિ ભક્તિદાન્યાહુઃ  શમ્ભોઃ શામ્ભવસત્તમાઃ ।
ભક્તિદં કેવલં હ્યેતચ્છમ્ભુનોક્તમિદં શુભમ્॥ ૩૩॥
પુણ્યં શિવરહસ્યાખ્યં ભક્તિસારમહોદયમ્ ।
ભક્તૈરેવ સદા શ્રાવ્યં અભક્તૈર્ન કદાચન॥ ૩૪॥
સત્યં સત્યમિદં સત્યમેવં ગૌર્યૈ વદત્તદા (જગાદ સઃ) ।
સાવધાનેન યુષ્માસુ ભક્તેષુ પ્રતિપાદિતમ્॥ ૩૫॥
યથા મૃગેન્દ્રસઙ્કાશો જમ્બુકઃ કિં  (જમ્બુકો ન) ભવિષ્યતિ ।
તથા શિવરહસ્યસ્ય સામ્યમન્યન્ન વિદ્યતે॥ ૩૬॥
પદ્મરાગસમં રત્નં કાચખણ્ડો ભવેત્કિમુ ।
તથા શિવરહસ્યસ્ય સામ્યમન્યન્ન (સમમન્યન્ન) વિદ્યતે॥ ૩૭॥
યથા ચન્દનસઙ્કાશઃ પારિભદ્રો ભવિષ્યતિ ।
તથા શિવરહસ્યસ્ય સામ્યમન્યન્ન (સમમન્યન્ન) વિદ્યતે॥ ૩૮॥
ઉદ્યદ્યુમણિસઙ્કાશઃ ખદ્યોતો દ્યોતતે કિમુ ।
તથા શિવરહસ્યસ્ય સામ્યમન્યન્ન (સમમન્યન્ન) વિદ્યતે॥ ૩૯॥
કિં  રાસભોઽશ્વસઙ્કાશો ભવેદેષ પ્રઘોષવાક્ ।
તથા શિવરહસ્યસ્ય સામ્યમન્યન્ન (સમમન્યન્ન) વિદ્યતે॥ ૪૦॥
કનકાચલસઙ્કાશઃ પાંસુપિણ્ડો ભવિષ્યતિ ।
તથા શિવરહસ્યસ્ય સામ્યમન્યન્ન (સમમન્યન્ન) વિદ્યતે॥ ૪૧॥
કોકિલાકાકલીલાપં કુર્યાદ્ ધ્વાઙ્ક્ષોઽતિરૂક્ષવાક્ ।
તથા શિવરહસ્યસ્ય સામ્યમન્યન્ન (સમમન્યન્ન) વિદ્યતે॥ ૪૨॥
॥ ઇતિ શિવરહસ્યાન્તર્ગતે શિવરહસ્યમહિમાવર્ણનં સમ્પૂર્ણમ્॥
-॥ શ્રીશિવરહસ્યમ્ । ઈશાખ્યઃ દ્વાદશમાંશઃ । ૩૭ મુનિસમાગમઃ । ૧-૪૨॥

Sūta સૂત delineates the significance of the Itihāsa ઇતિહાસ text called The ŚivaRahasyam

શિવરહસ્યમ્; that was spoken by Śiva શિવ to Gaurī ગૌરી and narrated thus by Skanda સ્કન્દ to
Jaigīṣavya જૈગીષવ્ય.

Proofread by Ruma Dewan

Shivarahasyamahimavarnanam

pdf was typeset on December 28, 2024

Please send corrections to sanskrit@cheerful.com

4 sanskritdocuments.org


	Document Information
	Document Text
	Document Credits

